
Seduta tat-2 ta’ Settembru, 2020

Rikors Guramentat Numru 524/2018LM
Tumer Gencturk (K.l. numru 0034435A)
vs.

Tao Li
lI-Qorti,

Rat ir-rikors mahluf ipprezentat fil-25 ta’ Mejju, 2018, mill-attur Tumer
Gencturk (K.I. numru 0034435A) [minn issa ‘| quddiem “l-attur”] kontra I-

konvenut Tao Li [minnissa’| quddiem “il-konvenut”] li jghid kif gej:

“A. DIKIARAZZIONI TAL-FATTI

1. i nhar id-19 ta’ Mejju 2016 sehh incident awtomobilistiku fi Triq il-Mosta,
San Pawl il-Bahar ghall-habta 10.45 a.m. illi kien jinvolvi I-mutur bin-numru

ta’ registrazzjoni HAP 723 misjuq mill-esponenti u I-vettura bin-numru ta’

registrazzjoni GFP 001, misjuga mill-konvenut, u dan skont ma jirrizulta mir-
Rapport relattiv illi kopja tieghu qgieghda tigi hawn annessa, esebita u
mmarkata bhala Dok. TG1;

2. i I-imsemmi incident sehh minhabba negligenza, traskuragni, imperizja u
non-osservanza tar-regolamenti tat-traffiku da parti tal-konvenut;

3. llli bhala konsegwenza tal-incident de quo, l-esponenti sofra dizabilita
permanenti, oltre ghal danni fil-mutur tieghu, u dan kif ser jirrizulta tu lit-
trattazzjoni ta’ din il-kawza;

4. Ili minkejja illi I-konvenut gie debitament interpellat sabiex jaghmel tajjeb
ghad-danni kollha konsegwenzjali sofferti mill-esponenti bhala rizultat ta’
dan l-in¢ident, anke permezz ta’ ittra ufficjali datata 15 ta’ Marzu 2018, il-
konvenut baqa’ inadempjenti u ghalhekk kellhom isiru I-prezenti proceduri;

5. Illi dawn il-fatti hawn dikjarati huma a diretta konoxxenza tal-esponenti.

B.  RAGUNI GHAT-TALBIET FFDAWN IL-PROCEDURI

6. Illi I-prezenti proceduri qeghdin isiru sabiex dina I-Onorabbli Qorti fl-ewwel
lok tiddikjara illi I-konvenut kien responsabbli ghall-incident awtomobilistiku
illi sehh nhar id-19 ta’ Mejju 2016 fi Triq il-Mosta, San Pawl il-Bahar ghall-
habta ta’ 10.45 a.m., u konsegwentement tillikwida d-danni sofferti mill-
attur, inkluz dawk konnessi mad-dizabilita permanenti illi huwa soffra, bhala
rizultat tal-incident de quo, occorrendo bl-opera ta’ periti nominandi, u
tordna lill-konvenut sabiex ihallas lill-attur d-danni minnha hekk likwidati;”

Ghalhekk I-attur harrek lill-konvenut sabiex jghid ghaliex din il-Qorti

m’ghandhiex :

“1. Tiddikjara u tiddeciedi illi I-konvenut kien responsabbli ghall-incident
awtomobilistiku illi sehh nhar id-19 ta’ Mejju 2016 ghall-habta tal-10.45 a.m.
fi Trig il-Mosta, San Pawl il-Bahar meta huwa kien gieghed isuq il-vettura
bin-numru ta’ registrazzjoni GFP 001 u habat mal-mutur misjuq mill-attur
bin-numru ta’ registrazzjoni HAP 723;

2. Tillikwida d-danni kollha sofferti mill-attur, inkluz dawk in konnessjoni mad-
dizabilita ta’ natura permanenti bhala rizultat tal-incident de quo,
occorrendo bl-opera ta’ periti nominandi;

3. Tordna lill-konvenut sabiex ihallas lill-attur, id-danni kollha minnha hekk
likwidati.

Bl-ispejjez inkluz dawk tal-ittra ufficjali datata 15 ta’ Marzu 2018, u bl-interessi
legali mid-data tal-prezentata ta’ dana I-Att kontra I-konvenuti illi jibga’ minn issa
ingunti ghas-subizzjoni.”
Rat ir-risposta mahlufa tal-konvenut Tao Li pprezentata fis-27 ta’ Gunju, 2018,
fejn gie eccepit is-segwenti:
“1. i t-talbiet attrici huma nfondati fil-fatt u fid-dritt u ghandhom jigu
michuda bl-ispejjez kontra l-istess attur, u dan stante illi I-eccepjenti ma hux
responsabbli ghall-in¢ident de quo liema incident sehh unikament

minhabba traskuragni, imperizja u/jew nuqqgas ta’ osservanza tar-
regolamenti tat-traffiku da parti tal-istess attur;

2. i konsegwentement, ma hemm ebda danni li ghandhom jigu likwidati
favur I-attur u li ghandhu jaghmel tajjeb ghalhom I-eccepjenti ;

3. Salv eccezzjonijiet ulterjuri

Bl-ispejjez kontra r-rikorrenti.”
Rat |-atti kollha tal-kawza.
Rat id-dokumenti li gew esebiti in atti.
Semghet ix-xhieda prodotti mill-partijiet.

Rat id-digriet taghha tat-12 ta’ April, 2019, fejn gie mahtur bhala espert

mediku gudizzjarju Mr Ray Gatt.

Rat in-nota ta’ sottomissjonijiet tal-konvenut.

Rat ir-rapport tal-espert mediku gudizzjarju a fol. 182.

Rat il-verbal tal-udjenza tat-22 ta’ Jannar, 2020, fejn il-kawza thalliet ghas-

sentenza.

Il-kwistjoni bejn il-partijiet

ll-kwistjoni odjerna tirrigwarda inc¢ident awtomobistiku li sehh fid-19 ta’ Mejju,
2016, bejn mutur tal-ghamla BMW 650 numru ta’ registrazzjoni HAP 723
(minn issa ‘'l quddiem “il-mutur”) misjug mill-attur u proprjeta tieghu, u
vettura tal-ghamla BMW 116 | numru ta’ registrazzjoni GFP 001 (minn issa ’l

quddiem “il-vettura”) misjuga mill-konvenut.

Provi u rizultanzi

L-attur xehed permezz tal-proc¢edura tal-affidavit.! Huwa spjega li fid-19 ta’
Mejju, 2016, ghall-habta tal-10.45 ta’ filghodu filwaqt li huwa kien ged isuq il-
mutur tieghu mid-direzzjoni ta’ San Pawl il-Bahar lejn il-Mosta, hekk kif wasal
vicin ic-Chef Choice, sab it-traffiku miexi bil-mod. F'dagga wahda lemah il-
vettura tal-konvenut xi hames metri quddiemu, ged taghlaqglu |-karreggjata
tieghu. L-attur zamm il-brejk u ttenta jevita I-vettura, izda baqga’ diehel fin-
naha ta’ wara taghha bir-rota ta’ quddiem tal-mutur. Huwa tar minn fuq is-
saqgaf tal-vettura u waqa’ fug in-naha |-ohra taghha, filwaqt li ntilef minn
sensih ghal ftit. ll-konvenut u xi nies ohra marru jghinuh sabiex iqum, izda dan
ma kienx possibbli minhabba I-griehi li kien sofra. L-attur spjega kif xi

gimaghtejn wara l-incident, il-konvenut kien mar jarah id-dar tieghu u offra i

1 Dok. TG1 a fol. 30 tal-process.

jhallas I-ispejjez. Min-naha tieghu huwa kien sofra griehi f'siequ u f'irkobbtu
tax-xellug u kellu jaghmel tmien gimghat fis-sodda u tmien gimghat ohra
terapija. L-attur spjega li huwa kien jahdem bhala fotografu b’mod freelance u
b’hekk kien tilef bi¢ctejn xoghol li taghhom kellu gliegh rispettivament ta’
€2,360.00 u €2,714.00, skont id-dokumenti esebiti mal-affidavit tieghu.?
Maghdud ma’ dawn, huwa kellu jirrifjuta x-xoghol u b’hekk b’kollox tilef
hames xhur xoghol. Il-mutur tieghu ma setax jissewwa u kien bieghu bil-prezz
ta’ €200, filwaqt li nefaq €250 fuq kiri ta’ vettura, kif jirrizulta mill-kopja tal-
ftehim relattiv u l-ircevuta esebiti mal-affidavit.®> Meta mbaghad I|-attur kien
hassu ahjar, huwa mar ghal vizta ghand il-konsulent Mr Massimo Abela, li gqallu
li sab li kellu dizabilita permanenti ta’ 8%. Iddikjara li ghar-rapport anness mal-
affidavit huwa hallas €300.% Flimkien mal-istess affidavit, |-attur esebixxa wkoll
kopja tal-Road Traffic Accident Insurance Report® mahrug mill-Pulizija u kopja

tal-ircevuta tal-hlas ghal dak ir-rapport.

Wagqt l-udjenza tal-10 ta’ Ottubru, 2018, xehed PS1350 Christian Xuereb,
prodott mill-attur. Ix-xhud esebixxa kopja tal-Full Road Traffic Accident Report

li gie mmarkat Dok. CX15, kif ukoll kopja ta’ skizz.’

Wagqt l-udjenza tal-5 ta’ Novembru, 2018, xehed Jonathan Pandolfino® prodott
mill-attur. Ix-xhud spjega li huwa kien jahdem bhala mekkanik tal-muturi u
kkonferma li huwa kien xtara |-mutur tal-attur minghandu sussegwenti ghall-

inc¢ident ghall-prezz ta’ €200 sabiex jiehu I-parts ghal mutur iehor.

2Dok. A a fol. 33 u 34.

3 Dok. E afol. 47 u 48.

4 Kopji Dok. C u Dok. CA a fol. 35 sa 39.
> Kopji Dok. D u Dok. DA a fol. 40 sa 46.
5 A fol. 54.

7Afol. 61.

8 Afol. 63.

Wagqt |-udjenza tas-6 ta’ Frar, 2019, xehed Richard Vella®, rapprezentant tas-
socjeta Untours Insurance Agents Limited, prodott mill-konvenut, fejn

ipprezenta kopja ta’ diversi dokumenti li gew immarkati Dok. RV1.

L-attur xehed ghal darb’ohra, izda in kontroezami'?, waqt |-udjenza tas-6 ta’
Frar, 2019, fejn stqarr |li ma setax jiftakar b’liema velocita kien ghaddej fil-hin
tal-incident, ghalkemm iddikjara li wisq probabbli din kienet ta’ madwar
hamsin kilometru fis-siegha. Ikkonferma li dakinhar tal-incident huwa kien ged

isug mutur tal-ghamla BMW F650 b’cilindru wiehed ta’ 650cc.

Wagqt l-udjenza tas-27 ta’ Frar, 2019, xehed Mr Massimo Abela, prodott mill-
konvenut.!! Ix-xhud ikkonferma r-rapport mediku tieghu li gie pprezentat
bhala Dok. MA1.%? Spjega li huwa kien ezamina lill-attur madwar sena u erba’
xhur jew hames xhur wara l-incident u normalment nefha tinzel fl-ewwel
ghaxar xhur. Jekk dan ma jsirx, il-probabbilita kienet li ser tippersisti maz-
zmien.

t.13 Huwa spjega li dakinhar tal-in¢ident

ll-konvenut xehed permezz tal-affidavi
huwa kien qed isuq il-vettura tieghu fid-direzzjoni lejn Bugibba meta ra
parkegg fuq in-naha |-ohra tat-triq. Huwa waqgaf il-vettura u beda jimmanuvra
sabiex jagsam it-trig. Dak il-hin ma kienx hemm hafna traffiku u ma kien hemm
l-ebda karozza gejja mid-direzzjoni opposta. Huwa waqqaf il-vettura sabiex

jidhol b’lura fil-parkegg, izda f'hin bla waqt sema’ dagqga kbira fuq in-naha tax-

xellug tal-vettura u induna li minn imkien kien tfa¢¢a mutur li baga’ diehel fin-

9 A fol. 75A.
0 Afol. 144,
114 fol. 155.
12 A fol, 159.
BB A fol, 164.

naha tax-xellug tal-vettura. Is-sewwieq tar minn fuq il-vettura u wagqga’ ftit il
hemm fuq in-naha tal-lemin tieghu. Kif hareg mill-vettura, osserva li I-mutur
ma kien halla I-ebda marki tal-brejkijiet warajh u esebixxa zewg ritratti tal-
hsarat fil-vettura tieghu.'* Il-konvenut qal li s-sewwieq tal-mutur kien
imwegga’ u waslet |-ambulanza li haditu l-isptar. Huwa kien iltaga’ mal-attur xi
gimaghtejn wara f'bar gewwa Bugibba, fejn infurmah li huwa kien assigurat
mas-socjeta assikuratrici Untours Insurance Agency. ll-konvenut stgarr li ma
kienx minnu li huwa kien mar id-dar tal-attur fejn ipprometta li huwa kien lest
li jhallas ghall-ispejjez, ghaliex ma setax jikkomunika mieghu billi huwa la kien

jitkellem bil-lingwa Ingliza u langas bil-lingwa Germaniza.

Waqt |-udjenza tat-8 ta’ Lulju, 2019, rega’ xehed il-konvenut, din id-darba in
kontroezami.'® Spjega li huwa kien ged isuq fuqg in-naha tax-xellug tat-triqg

meta ghamel U-turn u meta rega’ b’lura dahal fih il-mutur tal-attur.

Konsiderazzjonijiet ta’ din il-Qorti

lI-Qorti sejra l-ewwel tindirizza |-kwistjoni tar-responsabbilita ghall-incident

inkwistjoni, imbaghad tghaddi biex tikkonsidra t-talbiet I-ohra f'din il-kawza.

Fir-rikors mahluf tieghu, |-attur jispjega li fid-19 ta’ Mejju, 2016, hekk kif huwa
kien ged isuq il-mutur tieghu fi Triq il-Mosta, San Pawl il-Bahar, ghall-habta tal-
10.45 ta’ filghodu, huwa kien involut fiincident awtomobistiku mal-vettura

misjuga mill-konvenut. lJissottometti li dan l-in¢ident sehh minhabba

14 A fol. 165 u 166.
15 A fol. 177.

negligenza, traskuragni, imperizja u non osservanza tar-regolamenti tat-
traffiku da parti tal-istess konvenut |i wassal sabiex huwa sofra dizabilita

permanenti u anki diversi hsarat fil-mutur.

ll-konvenut permezz tar-risposta mahlufa tieghu, jilga’ billi jghid li t-talbiet
attrici huma infondati fil-fatt u fid-dritt u ghandhom jigu michuda bl-ispejjez

stante li li I-in¢ident kien jahti ghalih |-attur stess.

ll-verzjoni tal-attur kif tirrizulta mill-affidavit'® tieghu hija li l-vettura tal-
konvenut hasditu meta tfa¢cat f'"dagga wahda quddiemu fil-karreggjata tieghu
hekk kif kien ged isuq fit-traffiku fid-direzzjoni lejn il-Mosta. Spjega li dakinhar
it-traffiku kien miexi bil-mod ghalkemm il-vetturi ma kinux vicin ta’ xulxin. L-
attur jghid li I-konvenut kien ged jittenta jaghmel “... a 3-point turn, or coming
out from parking almost perpendicular to the direction of traffic”. Hekk ukoll
fir-Road Traffic Accident Insurance Report.r” lirrileva li huwa mill-ewwel zamm
il-brejk u ttenta jevita |-vettura billi dawwar lejn ix-xellug, izda dan kien

ghalxejn peress li I-vettura u I-mutur kienu wisq vicin xulxin.

ll-konvenut fl-affidavit'® tieghu ma jikkontestax il-fatt li dak il-hin tal-in¢ident
huwa kien ged jaghmel manuvra fit-triqg sabiex mill-karreggjata tieghu huwa
jagsam ghan-naha |-ohra tat-triq, fejn huwa kien lemah parkegg ghall-vettura
tieghu. Hekk ukoll kienet il-verzjoni tieghu lill-Pulizija a tempo vergine kif
indikat fir-Road Traffic Accident Insurance Report.r® Spjega li peress li meta

gasam it-triq huwa ma setax jidhol sew fil-parkegg, huwa waqqaf il-vettura

18 Supra.
17 A fol. 10.
18 Supra.
19 A fol. 7.

tieghu u kien ser jerga’ b’lura, izda proprju dak il-hin il-mutur baga’ diehel fuq

in-naha tax-xellug tal-vettura misjuga minnu.

Kif intgal fis-sentenza fl-ismijiet Av. Dott. Remigio Zammit Pace noe vs.
George Despott?’, il-manuvra ta’ U-turn stante li tinvolvi right hand turn, tista’
tkun kawza ta’ incident u ghalkemm tista’ ssir minghajr perikolu f'torog mhux
dagstant traffikuzi, f'toroq b’volum akbar ta’ traffiku, kif il-Qorti tikkunsidra i
hija minghajr dubju t-trig inkwistjoni, ghandha ssir b’aktar attenzjoni ghaliex

wara kollox hija manuvra li l-utenti tat-triqg ma jistennewx li ssir.

Mir-ritratt mehud mill-ajru u esebit mill-attur??, jidher |i z-zewg karreggjati
mhumiex mifruda minn xulxin permezz ta’ linja bajda kontinwa u ghalhekk
m’hemm |-ebda projbizzjoni ghat-traffiku li johrog ’il barra mill-karreggjata
tieghu u jidhol fil-karreggjata tad-direzzjoni opposta ghall-fini ta’ manuvra ta’
sorpass. lzda hawn ix-xena ma kinitx wahda fejn il-konvenut baga’ miexi fl-
istess karreggjata li huwa kien ged isuq fiha, izda ghamel manuvra ta’ U-turn
fejn gasam ghall-karreggjata |-ohra u dar wiccu fid-direzzjoni opposta ghal dik

li originarjament kien fiha.

Ghalkemm l-attur xehed fl-affidavit tieghu?? |i dak il-hin kien hemm it-traffiku
fit-trig, b’dana li I-vetturi ma kinux mexjin kwazi jmissu ma’ xulxin, izda kienu

t?3 tieghu qal li ftit li xejn kien

mexjin b’mod ixxamplat, il-konvenut fl-affidavi
hemm traffiku u li sahansitra lanqas kien hemm vetturi gejjin mid-direzzjoni

opposta hekk kif huwa ddecieda li jagsam it-triq bil-vettura. Izda ¢ertament il-

20p A, 24.02.1997.
214 fol. 32.
22 Sypra.
23 Supra.

Qorti ma tistax tkun zbaljata meta tghid |i din it-trig hija wahda pjuttost
traffikuza f'hafna mill-hinijiet tal-gurnata. B’hekk kien jinkombi fuq il-konvenut
li jaghzel sahansitra li ma jaghmilx il-manuvra tieghu jekk din kienet ser tohloqg
periklu lill-utenti |-ohra tat-triq, jew jekk jaghzel li jaghmilha, jaghmel cert li ma

johloq I-ebda tfixkil lis-sewwieqa tat-triq fiz-zewg karreggjati taghha.

Ghandu jinghad mill-ewwel li, bla dubju ta’ xejn fil-kaz odjern il-konvenut
nagas mir-responsabbiltajiet tieghu bhala sewwieq bil-manuvra li huwa
ghamel fit-triq sabiex jittenta jidhol fil-parkegg fuq in-naha |-ohra tat-triq. II-
konvenut permezz tal-kontroezami®* tal-attur, ittenta jixhet ir-responsabbilita
tal-incident inkwistjoni fuqu. Fin-nota ta’ sottomissjonijiet allega ukoll |i I-
incident jahti ghalih I-istess attur stante |-velocita eccessiva li biha kien ged
isuq il-mutur tieghu. lzda din il-Qorti tissenjala li ma hemm |-ebda prova li turi

2 |i din kienet il-

li I-attur kien ged isuq b’velocita tant eccessiva u sfrenata
kawza prossima tal-incident. ll-fatt li ma kien hemm |-ebda sinjal fit-triq li |-
attur ittenta jevita l-inc¢ident billi zamm il-brejkijiet tal-mutur, ma jistax jitqies
bhala indikanti tal-velocita eccessiva tieghu. F'dan ir-rigward il-Qorti aktar hija
inklinata tifhem li I-manuvra tal-konvenut hasditu b’mod li ma kienx hemm
bizzejjed hin ghalih sabiex jevita I-impatt billi jzomm il-brejkijiet, izda billi

jdawwar il-mutur lejn il-genb.

Ghal dawn ir-ragunijiet il-Qorti tikkunsidra li huwa I-konvenut |i ghandu

jinzamm responsabbli ghall-incident inkwistjoni.

2 A fol. 145.
2 |pid.

Jifdal ghalhekk li I-Qorti tghaddi ghal-likwidazzjoni tad-danni sofferti mill-attur,
li jinkludu danni materjali kif ukoll telf ta’ gligh li huwa seta’ u jista’ jkollu
minhabba fid-debilita permanenti sofferta minnu b’konsegwenza tal-incident

inkwistjoni.

Damnum Emergens:

L-attur ipprezenta diversi réevuti tal-ispejjez li huwa inkorra bhala rizultat tal-
incident. Isostni fl-affidavit tieghu li I-mutur tieghu kien beyond economical
repair u bieghu bil-prezz ta’ €200.00, u pproduca bhala xhud lil Jonathan
Pandolfino li kien xtara I-mutur minghandu. lzda |-attur baga’ ma ressaq |-ebda
prova ohra dwar il-valur tal-mutur tieghu li biha din il-Qorti tista’ tasal ghat-
telf li sofra l-attur. Fl-affidavit tieghu |-attur jispjega li xi zmien wara l-inc¢ident
inkwistjoni, huwa kien mar ghal vizta ghand Mr Massimo Abela li hejja rapport
dwar dak li kkonstata u fejn iddikjara li d-dizabilita permanenti li sofra I-attur
rizultat ta’ dak l-in¢ident kienet ta’ 8%. L-attur stgarr li huwa hallas €300.00
ghal dan ir-rapport u dan huwa sostanzjat mill-ircevuta dok. CA% annessa mal-
affidavit tieghu. Din il-Qorti tqis li din |-ispiza ghandha tigi rimborsata stante li
r-rapport kien necessarju bhala prova tal-attur. L-istess jinghad fir-rigward tal-
ispiza li l-istess attur fl-ammont ta’ €6.99%’ ghal kopja tar-rapport mahrug mil-
Pulizija fir-rigward tal-inc¢ident inkwistjoni. L-attur esebixxa wkoll ircevuta

fiskali tal-hlas ta’ kirja ta’ vettura ghal hmistax-il gurnata mill-1 ta’ Gunju, 2016,

26 A fol. 39.
27 Dok. DA a fol. 46.

sal-15 ta’ Gunju, 2016, fis-somma ta’ €252.00.%2 Fis-seduta tat-3 ta’ Dicembru,
2018, Jonathan Pandolfino li xtara I-mutur minghand I-attur kif diga ntqal aktar
"il fuq, spjega li I-mutur kien xtrah sabiex ikollu parts ghal mutur iehor, filwaqgt
li ta x’jithem li I-mutur tal-attur ma kienx f'’kondizzjoni tajba u kellu hsarat
estensivi fin-naha ta’ quddiem. Ghalkemm din il-Qorti taghraf |li I-ebda prova
ghajr din ix-xhieda ma tressqet fir-rigward tal-hsarat fil-mutur rizultanti mil-
inc¢ident, tikkunsidra |i bla dubju dan sofra |-hsara. B’hekk il-Qorti tqis i
ghandha taccetta din l-ispiza bhala wahda necessarja u |i ghandha tigi

rimborsata.

B’hekk is-somma tad-danni materjali li sofra Il-attur kawza tal-incident

inkwistjoni, u li gieghda taccetta din il-Qorti, hija ta’ €558.99.

Lucrum Cessans:

F’sentenza fl-ismijiet Emmeline Cini vs. Antoine Cachia®, il-Qorti galet:

“Ghalhekk il-Qorti ghandha I-obbligu li teZamina t-telf ta’ gligh futur minhabba I-
inkapacita, it-telf ta’ paga jew qligh iehor attwali li jinkorri fih id-danneggjat; u dak
it-telf ta’ qligh futur, ossia lucrum cessans, li d-danneggjat ikun prekluz li
juZufruwixxi minnu minhabba I-event sinistru kawza tal-eghmil dirett tad-
danneggjant.”

Fis-sistema legali taghna il-kwantifikazzjoni tad-danni hija dejjem fid-

diskrezzjoni tal-gudikant, u ghalkemm hija regolata minn certi principji, dawn

28 Dok. E a fol. 47.

mhumiex assoluti. F’decizjoni fl-ismijiet Paul Debono vs. Malta Drydocks®’, gie

stabbilit illi:

“Id-determinazzjoni tal-kwantum tar-rizarciment hi certament fis-sistema legali
taghna spirata mir-regola stabbilita fl-artikolu 1045 tal-Kodici Civili. Fir-rigward tal-
lucrum cessans dan jinvolvi telf ta’ qliegh futur minhabba [-inkapacita. Il-ligi
imbaghad thalli fid-diskrezzjoni tal-Qorti biex, valjati c-Cirkostanzi tal-kaz, ix-xorta u
grad ta’ inkapacita, u I-kondizzjoni tal-parti danneggjata tistabbilixxi s-somma
rizarcitorja. Innegabilment, pero, il-metodu ta’ din il-valutazzjoni tad-dannu lill-
persuna minn dejjem ikkostitwiet il-problema I-aktar spinuza, kif hekk jirrizulta minn
semplici raffront tad-diversi decizjonijiet in materja.”

Mr Raymond Gatt, |-espert mediku gudizzjarju mahtur minn din il-Qorti, hejja
rapport3! dettaljat wara ezami mediku tal-attur li sar fid-19 ta’ Mejju, 2019,
jigifieri tliet snin wara li sehh l-incident. Huwa spjega dak |i osserva meta
ezamina lill-attur u wasal ghall-konkluzjoni li ma kienx ged isofri minn ebda

dizabilita permanenti.

Ghalhekk din il-Qorti tikkunsidra li fil-kaz odjern il-pretensjoni ta’ danni sofferti
in konnessjoni mal-allegata dizabilita permanenti tal-attur ma tistax tintlaga’.
Hawnhekk il-Qorti tqgis ukoll li t-telf ta’ xoghol fix-xhur sussegwenti ghall-
incident li allegatament sofra l-attur li jahdem b’mod indipendenti bhala
fotografu, ma jistax jigi kkunsidrat stante li ma tressqet |-ebda prova ghajr
kopja tal-purchase order mahruga minnu lil zewg klijenti rispettivi tieghu. Jigi
ssenjalat li sahansitra langas firma ta’ xi wahda mill-partijiet ma fihom dawn

id-dokumenti.

Decide
Ghar-ragunijiet premessi I-Qorti tiddeciedi billi:
1. Tichad l-e¢cezzjonijiet kollha tal-konvenut;

2. Tilga’ t-talbiet tal-attur u tiddikjara li r-responsabbilita ghall-incident

mertu ta’ din il-kawza ghandha tingarr mill-konvenut;

3. Tillikwida d-danni kollha sofferti mill-attur b’konsegwenza tal-istess
in¢ident fis-somma ta’ €558.99 (hames mija tmienja u hamsin Euro u

disgha u disghin ¢entezmu); u
4. Tikkundanna lill-konvenut ihallas lill-attur id-danni kif likwidati.
L-ispejjez tal-kawza, inkluzi dawk tal-ittra ufficjali tal-15 ta’ Marzu, 2018, u I-

imghaxijiet legali mil-lum sad-data tal-hlas effettiv, a karigu tal-konvenut.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

